kyker en kunstenaar om die kunswerk te “laat

Passie kleurryk en sensueel verbeeld

MELVYN MINNAAR

TENTOONSTELLING: Skilderye, tekeninge en
foto’s deur Louis Jansen van Vuuren. In die ga-
lery van die Vereniging vir Visuele Kunste,
Kerkstraat 35, Kaapstad. Tot 14 Januarie 2002.

OM die sensuele sigbaar te maak en die sintuie te
slyp — dis waarom hierdie kunstenaar oor die jare
en in verskillende landskappe en omgewings sy pro-
minente pastelkleure uithaal en wys. |

Dié groot tentoonstelling is oorweldigende getuie-
nis dat hy steeds met romantiese selfaangedrewe
drif en soms met verbluffende vaardigheid aan
daardie opdrag uiting gee. Dat hy die kykersjurie
byna onomwonde oortuig, is duidelik te sien aan die
baie rooi verkoopplakkers teen die mure.

Laasgenoemde het sekerlik ook implikasies wat
in 'n sekere sin breér uitkring as bloot dat Louis
Jansen van Vuuren in sy loopbaan 'n sensitiewe ge-
volg opgebou het wat juis vir daardie sigbare sen-
sualiteit vatbaar is. | :

Toeganklikheid, aanbieding, tegniese vernuf en,
ja, 00k prys en persepsie, speel alles 'n rol in die be-
langrike interaksie tussen kuns van hierdie aard en
die publiek wat geesdriftig reageer. Maar dit beves-
tig ook die essensiéle rol van die verhouding tussen

- werk”.

Jansen van Vuuren se betragting van kleur in die
mees intense skakerings, veral in sy pastelwerk,
ken haas geen gelyke nie. Daar is weinig mense wat
bloue en groene, goud en rooi so sensueel op die pa-
pieroppervlak sou laat sidder sonder dat oordaad of
growwe effek sy hand oorspeel.

Dis 'n ingestemde individuele kleurvisie en intui-
tiewe hand waarmee Jansen van Vuuren die bont
tem, die prent in toom hou en tog toelaat om sy
kleurryke verhaal te vertel.

Tussen landskap — konstruksies van herinnering,

waarheid en denkbeeld - en stillewe, eweneens ro-
mantiese samestellings van gedeelte kulture
(Frankryk, Afrika, waar ookal) — 1s daar misterieu-
se, hipnotiese en verleidelike narratiewe wat uitge-
speel moet word. Niks is so boeiend soos uitlokking
nie. |

En dit het natuurlik alles te doen met die sensue-
le. Louis Jansen van Vuuren se beste prente gryp
jou oé en lok jou in die sensitiewe spel van persoon-
like passies en sy ontginnende sentiment.

As jy as toeskouer dié ervaring nie as elegante vi-
suele plesier herken nie, het jy ontkom aan die sen-

suele suggesties wat hy so sterk sigbaar in sy stories
VOOor jou opstel.

'n Werk (detail) deur Louls Jansen van Vuuren.



